
LUISTER NA HOM

 Wat het gebeur? Ek wonder net. ’n Lang tyd gelede, was dit
verkeerd vir ’n vrou om mansklere te dra. Die…Je-…Die

Bybel het gesê: “Dis ’n gruwel in die oë vanGod.”
2 Julle Metodiste, ek wil een op julle rig: Toe John Smith sy
laaste preek gepreek het, ’n korte, vier ure, so oud dat hulle hom
op die platvorm opgedra het, en hy gesê het: “O, ek weet nie wat
gaan gebeur nie, selfs die dogters van die Metodiste kerk dra
ringe aan hulle vingers.” Wat van nou met ’n swembroek aan,
uitgestrek op ’n strand voor ’n klompmans?Dis julleMetodiste.
3 Goed, julle Baptiste: ’n gebedjie een keer nou en dan; en
John Smith, die stigter van die Baptiste kerk, het gebid tot sy
oë toegeswel het, en sy vrou hom tafel toe moes lei die volgende
oggend om vir hom sy ontbyt te gee. Skaam julle Baptiste!
4 En julle Metodiste wat nie in Goddelike genesing glo nie: toe
John Smith (ek het by die gedenkteken gestaan, nie lank gelede
nie.), hy het eendag op sy perd gery, en dit het geval en sy been
gebreek. En hy het van die perd afgeklim, en hy het ’n bottel olie
uit sy sak gehaal en die perd gesalf en weggery daarop! Preek jy
dit in die Metodiste kerk en hulle sal jou by die deur uitgooi. O,
julle het goed aangegaan, wat het julle gekeer?
5 Gestaan nie lank gelede nie, vir ’n groot Presbiteriaanse man
wat langs my gestaan het, in ’n sekere sekte in Kalifornië. Hy het
gesê: “Wat dink jy daarvan?” Hy hetmy nie geken nie.

Ek het gesê: “Dis goed.”
6 Hy het gesê: “Jy weet, op ’n tyd was die Presbiteriaanse kerk
die vernaamste kerk op die Weskus.” Hy het gesê: “Maar toe, het
die Christen Wetenskap ingekom en dit net opgebreek. En nou,
hier komhierdieman, en breek die ChristenWetenskap op.”
7 En ek het gesê, toe: “As julle vir die kinders die Brood van
die Lewe gegee het, sou hulle nie agter sulke goed soos daardie
aangegaan het nie. Maar honger kinders sal uit ’n vullisdrom
eet.” Die wêreld is honger vandag vir dieWoord van die Lewende
God. O, julle mense, wat julle nodig het, julle pastore, is om julle
skape te voer (Dis reg.) met dieWoord van die LewendeGod.
8 Toe het Hy aangehou om te laat weet: “O, hoe U kinders
hierdie doen.” Hoe Hy moet voel. Verbeel jou as ’n onderwyser,
en hoe om te gaan na die einste…jou Skepper, en te rapporteer
oor Sy Eie kind, die dissipline.
9 Maar, nou, wat as die kind ’n goeie kind was? Wat as die
kind net besig was met die Vader se dinge? Hoe genadig was die
Leermeester dan. Hy sou kom en sê: “O, goeie Heer, U kind is ’n,
net: ‘’n aardjie na die vaartjie.’ Hy’s net soos U. Hy is net besig

metU dinge. O, U sal nooit ’n beter sakeman kry vir UKoninkryk
hier as daardie kind nie.”

Hoe trots moet die Vader nie wees nie: “O, dis My seun. O, ja,
hy’s My seun.”
10 Hoedat die Heilige Gees, wat in die Teenwoordigheid van
God staan, en sê: “Hierdie man, hy’s ’n ware seun. Hy is besig
met U dinge.” Hoe sê ons ons is besig met Sy dinge? Hierdie is Sy
program: verkondig die Woord. “Ek opgelig word, sal Ek almal
naMy toe trek.” Hymoet goed voel en gelukkig voel.
11 Weet julle wat het toe gebeur? As daardie seun nooit homself
gedra het nie, was dit nooit meer as net ’n verstote seun nie. Dis
reg. Nou, julle weet, ek’s steeds bietjie van ’n Calvinis, maar ek—
ek glo as jy ’n gebore kind van God is, kan jy ’n ongehoorsame
kind wees, en jy sal jou hele beloning verloor, en jy sal nooit niks
meer wees as net ’n gewone Baptis, Pinkster, Nasarener of wat
jy ook al is nie. Maar, as jy op en aan die gang sal wees, as jy
gehoorsaam sal wees en ’n ware kind…

Nou die Lutherane, toe julle die eerste keer uitgevind het ‘die
regverdige sal uit die geloof lewe,’ het julle ’n doktrine daarvan
gemaak. Dis reg.
12 En julle Metodiste, sodra John Wesley gekom het, die
Vuurkolom, soos Dit beweeg het, het hulle Daaronder gebou. En
toe John Wesley gekom het, het julle die nuwe geboorte ontdek,
of wat hulle heiligmaking noem, die tweede definitiewewerk van
genade. Dis was alles reg, so was regverdigmaking ook reg. Maar,
sodra julle heiligmaking uitgevind het, het julle ’n lyntjie getrek,
of, julle leiers het, na die dood vanWesley, en Asbury, ensovoorts,
en toe het julle ’n doktrine daarvan gemaak, en julle het ’n
grenslyn getrek. God het net die Vuurkolom reguit uitbeweeg.
13 Die Pinkster het dit gevind, die herstel van die gawes. Hulle
het in tale begin praat. Julle het ’n doktrine daarvan gemaak, en
julle het julle punt daaragter gesit. Nou, beweeg die Heilige Gees
net weg, en verlaat julle. Dis reg.
14 O, broer, wanneer jy jouself isoleer van die res van die
gelowiges, sal God wegbeweeg. Julle moet mekaar liefhê.
“Hierdeur sal almal weet dat julle My dissipels is, wanneer
julle mekaar liefhet.” Wanneer die Metodis en die Baptis en die
Lutheraan en die Pinkster arm-in-arm kan staan en vorentoe
marsjeer, sal julle een van die magtigste uitstortings van die Gees
van God sien wat julle nog ooit gesien het.
15 Die duiwel gee nie om solank ons op mekaar skiet nie.
“O, gaan voort, veg julle net, maak julleself dood.” Maar laat
ons verenig in een groot front. Kyk wat dan gebeur. Kyk wat
aangaan.
16 Nou, as hierdie seun ’n regte seun was, en hy was
gehoorsaam, en hy was ywerig, en hy—hy het graag die dinge

gedoen wat die vader vir hom nagelaat het om te doen, dan het
die leermeester gekom en gesê: “O, hy’s ’n wonderlike seun.”
Dan op ’n sekere dag, wanneer die seun wasdom bereik het (Wat
die kerk moes gewees het, lang tyd gelede.), was hierdie seun
uitgebring na ’n openbare plek, en ’n kleed is vir hom aangetrek,
’n pragtige kleed. En almal is van oral ingeroep.
17 Nou, luister goed, ter afsluiting. En al die mense het
vergader; voor die hek, gewoonlik, het dit plaasgevind. Hy het
opgegaan na die voorkant van die hek van die stad, en daar het
hy sy seun bo-op ’n hoë plek laat staan, en hy het vir hom ’n kleed
aangetrek.
18 En julle predikers hier, ek praat van die plasing van ’n seun,
julle weet, in die Bybel. Nou, in Galasiërs, of, Efesiërs 1:5: “Want
God het ons voorbeskik tot die aanneming, of, die plasing van
seuns, deur Jesus Christus.” Nou, hy was ’n seun van die begin
af, maar nou is hy so gehoorsaam. Laat hom enige denominasie
wees; dit het niks daarmee te doen nie. Dis gehoorsaamheid aan
die Woord, gehoorsaamheid aan God.
19 En toe is hy op hierdie hoë sitplek geplaas, en daar was ’n
groot feesviering en die vader het sy eie seun aangeneem wat in
sy familie was al hierdie jare, het hom aangeneem in sy familie.
Met ander woorde, hy het hom geplaas; hom sy posisie gegee in
die familie. En toe daarna, was die seun se naam net so goed op
’n tjek aswat sy pappa s’nwas, want hy is posisioneel geplaas.
20 Nou, my Pinksterbroers, Baptis, Metodis en Presbiteriaan,
wat julle ook al is, sien julle waar ons te kort skiet vandag? Sien
julle? Ons stry soveel oor ons denominasie, oor ons aansien, en
oor ons verenigings; dat God niks met ons kan doen nie. Ons is
kinders, maar, o, mag die dag gou kom wanneer ons buite voor
die publiek gesit kan word en beklee word in die Krag van Sy
geregtigheid: dat ons woorde, ons gebede die siekes sal genees;
en ons prediking die verlorenes, sal red; en die groot tekens en
wonders van die Bybel weer terug herstel sal word aan die Kerk.
Wanneer ons ons klein, onbenullige, kinderagtige verskilletjies
sal afbreek, dis wanneer God dit sal doen.

Let op, hy is posisioneel geplaas en dan het hy ’n volwaardige
seun geword. Dan was sy naam goed. Dan…
21 Dis hoe dit is met die Kerk, as ons kan wegkom van
ons verskilletjies en na Christus toe kom en vergeet van die
buitewêreld, of, vergeet van ons denominasies, ensovoorts, en
gehoorsame kinders wees, en besig wees met die Vader se dinge
om siele gered te kry, en die dinge van God te doen, sal God
ons naderhand eenkant toe neem en Hy sal ons salf met die
Heilige Gees, en dan is ons posisioneel geplaas in Sy Koninkryk.
Party het die gawes van wysheid, party het kennis, party het
gawes van tale, party verkondig die Evangelie, party is profete,
en ander gawes.

22 Maar, nou, God beweeg die gawes in die Kerk. Ek kan
dit maar net sowel sê, dis op my hart. Sien, ek wil jou nie
seermaak nie, broer. Ek wil jou nie seermaak nie, suster. Maar
die Pinksterkerk, en julle Volle Evangelie mense met hierdie
gawes, julle weet nie hoe om hulle te beheer nie. Hulle is gawes;
hulle is goed, maar julle is net buite beheer met hulle. Plaas hulle
op hulle plek.
23 Kyk, die eerste gawe is wysheid. Wat sal dit jou help om
kennis te hê as jy nie weet…wysheid het om te weet hoe om
jou kennis te beheer nie? Wat help dit jou om in tale te praat, as
jy nie wysheid het om te weet wanneer, hoe, en dit reg te plaas
nie? Sien wat ek bedoel? Wat help dit om Goddelike genesing te
preekwanneer dit net uitmekaar uit val? Jyweet niewat…
24 Ek het gesê: “Ek het twee soorte mense in my lewe ontmoet,
en dit is die fundamentele en die Pinkster.” Die fundamentele
weet posisioneel wat hulle is, maar hulle het nie enige geloof nie.
Die Woord het nog nooit wortel geskiet nie, Dit het nog nooit
begin Lewe nie. Maar posisioneel, weet hulle waar hulle is. Die
Pinksters het die geloof, maar hulle weet nie wie hulle is nie.
Dis net soos, ’n man wat geld in die bank het, nie weet hoe om
’n tjek uit te skryf nie, en die ander een kan ’n tjek uitskryf, en
het geen geld in die bank nie. As jy ooit daardie twee bymekaar
kan kry.

O, God, gee ons óf ’n geestelike fundamentele kerk, óf ’n
fundamentele Pinksterkerk.
25 Julle het baie geloof, maar julle weet net nie hoe om dit te
plaas nie; dit is net buite beheer. Op daardie manier bring dit net
meer skande as wat dit goed doen. Plaas dit in die Bybel. Hierdie
is die Bloudruk; nie wat mense wil hê nie, maar wat God wil hê.
Kom in lyn met Sy program. Dis wat die verskil is; dis hoekom
ons nie vooruitgaan soos ons moet nie, vriende.
26 Nou, terwyl hulle daar gestaan het, let op, dat toe in die
Teenwoordigheid van God…Nou, in die Ou Testament, het God
nooit die mens gevra om enigiets te doen tensy Hy dit Self sou
doen nie. Toe die mens die doodstraf ontvang het, om te sterf,
was die enigste manier wat God hom kon verlos, om af te kom in
vlees, en sy plek te neem.
27 Dis hoekom ek gisteraand gepreek het soos ek het: Christus
is meer as ’n man; Hy’s God; Hy moes afkom, en beklee word met
vlees om sonde te kon smaak; Hy kon nie ’n ander individu stuur
nie; Hy sou nie regverdig wees om dit te doen nie; Hy moes Self
kom. En Hy het ’n maagd oorskadu, en ’n Bloedsel geskep en die
Seun voortgebring, en God het in die Seun gewoon, getabernakel
hier op Aarde. Hy was Immanuel, nie ’n profeet nie, maar “God
met ons!” God was in Christus om die wêreld met Homself te
versoen. Dis die enigste manier wat Hy sonde en die dood kon
smaak, was om sterflik te word soos die mens.

28 Die bloedverwante losser van Rut, waaroor ek soveel gepreek
het oor die nasie, soos julle waarskynlik die preke gelees het; o,
hy moes ’n bloedverwant wees om ’n verlosser te wees. En die
enigste manier wat God ooit ’n Verlosser kon wees, Hy moes
Bloedverwant aan ons word. En Hy het vlees geword en onder
ons gewandel. Hy is ons Bloedverwant. Hy was ’n vleeslike Man
soos wat ek is, soos julle is, maar, God het in Hom gewoon om
te ly en te voel, proe, vyf sintuie te gebruik soos ons. Hy het ’n
Verlosser geword.
29 En toe, toe Hy daar op die Berg van Verheerliking gestaan
het, het God aan die wêreld gewys wat Hy die mens gevra het om
te doen destyds daar onder die aanneming of plasing van seuns.
30 Petrus het baie opgewonde geraak. Mense raak gewoonlik,
wanneer hulle in die Teenwoordigheid van die Bonatuurlike
is. Hulle kan hulleself gewoonlik nie beheer nie, omdat hulle
skepsels van die aarde is, en tog, is hulle ook skepsels van die
Hemel. Maar daardie voorsmaakmaak hulle net wild.
31 Dis wat met die Pinksterkerk gebeur het. Sien? Daardie
voorsmaak, jy weet nie hoe om jouself te beheer nie. Jy verloor
alle rede. Jy weet nie hoe om daardie gawes van tale, daardie
uitlegte te plaas nie. Terwyl die prediker preek, partymaal,
staan hulle net op en praat, reg terwyl die prediker preek. Dis
teenstrydig met die Bybel. En julle sê: “O, God het ’n boodskap
hiervan gegee. Dis varser as die Bybel.”Nee, dit is nie! Dit…
32 Jou woorde sal faal, en al die res sal faal, maar die Bybel het
gesê: “As daar enigiets geestelik of ’n profeet onder julle is, laat
hom erken dat wat ek skryf, die gebooie van God is.” En: “As ’n
Engel uit die Hemel enige ander evangelie sal verkondig as dit
wat verkondig is, laat hom ’n vervloeking wees.” Sien julle wat
ek bedoel?
33 So, as julle probeer handskud met mense om hulle in die
Koninkryk vanGod in te kry, is julle verkeerd. Hulle word gebore
in die Koninkryk van God deur die Heilige Gees. Hulle word nie
gedoop gesig eerste, agteroor, gesprinkel, gegiet, in een naam of
die ander nie. Hulle word gebore uit die Gees van God in die
Koninkryk van God in.
34 Petrus was opgewonde. Hy het gesê: “Here, kom ons bou drie
tabernakels. Ons sal een bou vir Moses en almal wat die wet
wil onderhou. Moses het die wet verteenwoordig. Almal wat die
wet wil onderhou, die gebooie, en nie vleis eet nie, ensovoorts,
laat hulle dit doen. En ons sal een bou vir Elía. En ons sal een
bou vir U.”
35 Nou, Moses het die wet verteenwoordig, al die wette. En
niemand kan gered word deur die wet nie. Die wet was nie ’n
verlosser nie, die wet was ’n skoolmeester. Die wet was die straf.
Die wet het sonde vergroot. Met ander woorde, die wet was ’n
tronk, dat die Gees jou in die tronk gesit het, maar, dit kon

nie verlos nie; dit het niks daarin gehad om mee te verlos nie.
Jesus was ’n Verlosser. Nou, Moses het die wet verteenwoordig.
Deur die wet, word geen vlees gered nie. Dis hoekom Hy die drie
getuies uit die Hemel gebring het.
36 Nou, Elía het die geregtigheid van God verteenwoordig. En
my broer, sal jy waag om te sê dat jy geregtigheid van God vereis?
Wanneer jy in sonde gebore is, gevorm is in ongeregtigheid,
leuenagtig in die wêreld kom. En jy wil geregtigheid hê? God
het gesê: “Die dag wat jy daarvan eet, daardie dag sterf jy.” Dit
handel dit af. As jy geregtigheid kry, is jy gedaan.
37 En wet? Die wet bring dit net voor jou, gesê: “Hier, jy’s onder
arres; jy het gesondig; jy het oortree; en jou tronk is oop vir jou,
die hel self: gaan daarin.” Dis wat die wet gesê het.

En die geregtigheid het nie eers ’n wet vereis nie. Die Woord
was alreeds gespreek. Dis al. Godmoet SyWoord hou.
38 Kyk na Elía, God se…hy was God se lyn van geregtigheid.
Hy het op ’n heuwel gesit, hy het gesê: “As ek ’n man van God is,”
wanneer daardie kaptein van vyftig kom, gesê: “laat daar Vuur
uit die Hemel kom.” [Broer Branham klap sy vingers—Red.] Toe,
was vyftig daarmee heen.
39 “Wel,” het die koning gesê: “miskien het weerlig hulle getref.
O, ek glo nie in die dae van wonderwerke nie, so miskien was dit
weerlig of iets wat hulle getref het; dit was net per ongeluk. Ek
sal nog vyftig stuur.”
40 Daardie ernstige, ou profeet van geregtigheid het daar
opgestaan, en gesê: “As ek ’n man van God is, laat daar Vuur
afkom uit die Hemel.” En die vuur het afgekom, en nog vyftig
verteer. Was toe nie ’n ongeluk nie. Hoekom? Hy was die lyn van
God se geregtigheid.

Daag enigeen van julle uit om die geregtigheid van God te
trotseer. Daag enigeen van julle uit om Hemel toe te gaan met
die wet. Kyk waar ons staan.
41 Petrus het gesê: “Kom ons bou drie tabernakels.” Kyk na
die duisternis. Ons is almal veroordeel van die begin af. God
se geregtigheid vereis vergelding; vergelding vereis die prys; die
prys is die dood. Die wet vergroot dit en gooi ons onder arres en
sit ons in die tronk.Wat ’n donker prentjie vir diemenslike ras.
42 Maar, o, my dierbare, arme, ellendige vriend, draai jou
kop hiernatoe. Daar het Jesus gestaan. Jesus verhoog, soos die
seun destyds daar onder die Ou Testament. Hy was verheerlik,
potensieel. O, Sy klere het geblink soos die son, en ’n Stem uit die
Hemel het gesê: “Dit isMy geliefde Seun; luister naHom.”
43 So, al ons denominasies, al ons struweling, al ons verskille
beteken niks nie. Jesus het God se liefde verteenwoordig. “So lief
het God die wêreld gehad, dat Hy Sy eniggebore Seun gegee het,

dat wie ook al in Hom glo, nie verlore sal gaan nie, maar die
Ewige Lewe kan hê.”
44 So dit lê nie in die geregtigheid nie. Dit lê nie in die wet of
wat jy gedoen het nie. Dis in die genade en liefde van God, dat
Christus gekomhet na die aarde en jou plek ingeneemhet.
45 God het Self gesê: “Nou kyk, ek gaan dit voor die Hemel
verklaar: Niemand kan deur die wet gered word nie, dis gedoen.
Ek sal verklaar dat daar niemand op die aarde gered kan word
deur die wet nie, niemand gered kan word deur geregtigheid
nie. Maar: ‘Hierdie is My geliefde Seun.’ Niemand kan gered
word deur te behoort aan die Baptiste kerk nie. Niemand kan
gered word deur te behoort aan die Metodiste kerk nie. Niemand
kan gered word deur te behoort aan die Pinksterkerk nie. Maar:
‘Hierdie is My geliefde Seun, in Wie Ek ’n welbehae het om in te
woon. Luister na Hom.’”
46 Waarom na Hom luister? Hy’s die enigste Een wat kan red.
Hy’s die enigste Een wat vrede kan gee. Hy’s die enigste Een wat
kan genees. Die wet kan nie genees nie; die geregtigheid sal ook
nie vereis nie. Maar die Seun van God kan red en genees en vrede
gee. Want: “Ter wille van ons oortredinge is Hy deurboor, ter
wille van ons ongeregtigheid verbrysel: die straf wat vir ons die
vrede aanbring, was op Hom; en deur Sy wonde het daar vir ons
genesing gekom.” Luister na Hom.
47 As jy ’n Metodis is, bly daar, maar luister na Hom. As jy ’n
Pinkster is, bly daar, maar luister na Hom. Wat dit ook al is,
waaraan jy ook al behoort, dit het niks daarmee te doen nie. As jy
’nwedergebore kind vanGod is, en gevulmet dieHeiligeGees, en
jy’s ’n Rooms Katoliek, luister na Hom. God sal vir die res sorg.
Luister jy net na Hom, en God sal vir die res sorg.
48 Wat ons vandag nodig het, broers, in my finale opmerking
ter afsluiting is dit: Ons het ’n uitdager nodig. Ons het iemand
nodig om die liefde van God te vertoon. Ons het ’n kerk nodig,
groepe mense. Hierdie vallei, hier, het ’n groep mense nodig, elke
deeltjie van die wêreld het ’n groepmense nodig om daardie ware
getrouheid te vertoon dat God jou oorskadu het met die Heilige
Gees, en jou liefde gegee het. Waar… 

